
						ਵਿਕੀਸਰੋਤ ਤੋਂ

					

					


					
					
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਉਤੋਂ ਏਕਤਾ ਏਕਤਾ ਕਹਿਣ ਸਾਰੇ,

ਅਖੀਂ ਵੇਂਹਦਿਆਂ ਵੇਂਹਦਿਆਂ ਕਹਿਰ ਹੁੰਦੇ ।

ਸੜਦੇ ਤੜਫਦੇ ਏਧਰ ਗਰੀਬ ਭੁਖੇ,

ਦੂਜੀ ਤਰਫ ਕਸ਼ਮੀਰ ਦੇ ਸੈਰ ਹੁੰਦੇ।


ਸੋਹਣੀ ਸ਼ਕਲ ਸ਼ੁਕੀਨ ਤੇ ਸ਼ੈਲ ਮੁੰਡੇ,

ਟੁਕਰ ਮੰਗਦੇ ਗਲੀ ਬਜਾਰ ਹੁੰਦੇ ।

ਪਰ ਪੰਜਾਬੀਆ ਸ਼ੇਰਾ ਤੂੰ ਸਮਝਿਓਂ ਨਾ,

ਤੇਰੇ ਵਾਸਤੇ ਰੋਜ਼ ਪ੍ਰਚਾਰ ਹੁੰਦੇ ।


ਉਹਨਾਂ ਜੀ ਹਜ਼ੂਰਾਂ ਦੀ ਗਲ ਸੁਣ ਲੈ,

ਰੋਜ਼ ਕਾਗਤੀ ਬੇੜੀਆਂ ਤਾਰਦੇ ਨੇ ।

ਲੁੱਟ ਪੁੱਟਕੇ ਅਸਾਂ ਨੂੰ ਦਿਨੇ ਰਾਤੀ,

ਸਕੇ ਬਣੇ ਪਿਛੇ ਦੂਤੀ ਯਾਰ ਦੇ ਨੇ ।

ਵੀਰ ਵੀਰ ਦੇ ਖੂਨ ਦਾ ਘੁੱਟ ਭਰਦਾ,

ਪੁਤਰ ਪਿਤਾ ਉੱਤੇ ਡਾਂਗਾਂ ਮਾਰਦੇ ਨੇ ।

ਏਧਰ ਲੀਡਰਾਂ ਤੇ ਚਿਕੜ ਸੁੱਟਦੇ ਨੇ ।

ਓਧਰ ਲੈਣ ਸੁਫਨੇ ਸਿਵਲ ਵਾਰ ਦੇ ਨੇ ।

ਨੰਗ ਭੁੱਖ ਕਰਕੇ ਅਸੀਂ ਸਾਰਿਆਂ ਨੂੰ,

ਜਾਪਣ ਐਉਂ ਜੋ ਬੜੇ ਸ੍ਰਦਾਰ ਹੁੰਦੇ ।

ਪਰ ਪੰਜਾਬੀ ਜਵਾਨਾਂ ਤੂੰ ਜਾਗਿਓਂ ਨਾ,

ਤੇਰੇ ਵਾਸਤੇ ਰੋਜ਼ ਪ੍ਰਚਾਰ ਹੁੰਦੇ।


ਦੇਖ ਬਦਲੇ ਜ਼ਮਾਨੇ ਦੇ ਤੌਰ ਸਾਰੇ,

ਸੁਣੀਏਂ ਨਵੇਂ ਤੋਂ ਨਵੇਂ ਹਥਿਆਰ ਬਦਲੇ। 

